
 

ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ (IAP) ᑐᑭᓯᐅᒪᔾᔪᑏᑦ 
 

1. ᓱᓇᐅᕙ ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ (“IAP”)? 

IAP ᓴᖅᑭᑕᐅᓚᐅᖅᑐᖅ ᐋᖅᑭᒃᓯᔪᒪᑉᓗᑎᒃ ᑐᒃᓯᕋᐅᑕᐅᔪᓂᒃ ᐱᑦᑎᐊᖏᑕᐅᓯᒪᔪᓂᒃ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ.  ᐃᓄᐃᑦ ᖁᓄᔪᖕᓂᐊᖅᑕᐅᓯᒪᔪᑦ, ᑎᒥᒃᑯᑦ ᐋᓐᓂᖅᑐᖅᑕᐅᓯᒪᓂᑯᐃᑦ, 

ᐊᓯᖏᓐᓂᒡᓗ ᑕᒻᒪᖅᓯᒪᔪᓂᒃ ᖃᓄᐃᓕᐅᖅᑕᐅᓯᒪᔪᑦ ᐃᓱᒪᒥᒃ ᐋᓐᓂᖅᓯᓯᒪᔪᓂᒃ ᑮᓇᐅᔭᖅᑖᖅᑎᑕᐅᔪᖕᓇᕋᔭᖅᑐᑦ 

IAP-ᑯᑦ.  

IAP ᐃᓚᒋᔭᐅᔪᖅ ᐊᖏᓂᖅᓴᒥᑦ ᐊᖏᖃᑎᒌᒍᑎᒥᑦ.  ᐊᖏᖃᑎᒌᒍᑎ ᑕᐃᔭᐅᔪᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 

ᐋᖅᑭᒃᓯᓂᕐᒧᑦ ᐊᖏᖃᑎᒌᒍᑎᒥᒃ.  ᐱᙳᖅᑎᑕᐅᓚᐅᖅᑐᖅ ᐋᖅᑭᒃᑕᐅᖁᑉᓗᒋᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᕐᓂᖏᑦ.  

2. ᖃᓄᖅ ᐊᔾᔨᒌᙱᓐᓂᖃᖅᐸᑦ ᐊᑐᖅᑕᐅᕙᓚᐅᖅᑐᑦ ᐱᔾᔪᑎᒋᑉᓗᒋᑦ ᐊᑭᓕᐅᑎ (CEP) ᐊᒻᒪᓗ 

ᐊᑕᐅᓯᐅᑦᑕᖅᖢᒋᑦ ᖃᐅᔨᓴᐃᕙᓪᓕᐊᓂᖅ (IAP)? 

CEP ᑮᓇᐅᔭᖅᑖᖅᑎᑦᑎᖃᑦᑕᖅᑐᖅ ᑭᓇᑐᐃᓐᓇᕐᒧᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᒧᑦ.  IAP ᓴᖅᑭᑕᐅᓚᐅᖅᑐᖅ 

ᐋᖅᑭᒃᓯᓂᐊᕐᓗᑎᒃ ᑐᒃᓯᕋᐅᑕᐅᔪᓂᒃ ᐱᑦᑎᐊᖅᑕᐅᕙᓚᐅᖏᑦᑐᓄᑦ ᐃᓕᓐᓂᐊᕆᐊᖅᑎᑕᐅᓯᒪᓚᐅᖅᑐᓄᑦ.  

ᐊᔾᔨᒌᙱᑦᑐᑦ ᑐᕌᖓᔪᑦ ᐋᖅᑭᒃᓯᓂᕐᒧᑦ ᐊᖏᖃᑎᒌᒍᑎᒥᑦ ᐊᒻᒪᓗ ᑐᒃᓯᕋᐅᓯᐅᖅᑐᖅ ᐊᓯᐊᒍᖔᖅ 

ᑐᒃᓯᕋᐅᓯᐅᕋᐊᖃᖅᑐᖅ ᑖᑉᑯᓄᙵ. 

3. ᑭᓇ ᑐᒃᓯᕋᐅᓯᐅᕈᖕᓇᖅᐸ? 

 ᖁᓄᔪᖕᓂᐊᖅᑕᐅᕙᓚᐅᕈᕕᑦ, ᑎᒥᒃᑯᑦ ᐋᓐᓂᖅᑐᖅᑕᐅᑉᓗᑎᑦ, ᐊᓯᖏᓐᓂᒡᓗ ᑕᒻᒪᖅᓯᒪᔪᓂᒃ 

ᖃᓄᐃᓕᐅᖅᑕᐅᓯᒪᒍᕕᑦ ᑭᕙᓪᓕᖅ ᕼᐋᓪᒧᑦ ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᑎᑦ; ᐅᕝᕙᓘᓐᓃᑦ, 

 ᑭᕙᓪᓕᖅ ᕼᐋᓪᒦᖃᑦᑕᓚᐅᖏᒃᑯᕕᑦ, ᑭᓯᐊᓂ ᖁᓄᔪᖕᓂᐊᖅᑕᐅᓯᒪᑉᓗᑎᑦ, ᑎᒥᒃᑯᑦ ᐋᓐᓂᖅᑐᖅᑕᐅᑉᓗᑎᑦ, 

ᐊᓯᖏᓐᓂᒡᓗ ᑕᒻᒪᖅᓯᒪᔪᓂᒃ ᖃᓄᐃᓕᐅᖅᑕᐅᓯᒪᒍᕕᑦ ᐃᓱᒪᒃᑯᑦ ᐋᓐᓂᖅᓯᒪᑉᓗᑎᑦ, ᑭᕙᓪᓕᖅ ᕼᐋᓪ 

ᐃᓂᐊᓃᑦᑕᕆᐊᖃᖅᖢᑎᑦ ᐱᔪᖕᓇᖅᑎᑕᐅᔪᒥᑦ ᐃᓚᐅᔭᕆᐊᖃᖅᖢᑎᑦ (ᓲᕐᓗ, ᕿᑎᒋᐊᖅᑐᕐᓂᕐᓄᑦ), ᐊᒻᒪᓗ 

21 ᑐᖔᓂᑦ ᐅᑭᐅᖃᖅᖢᑎᑦ ᑕᐃᒪᓐᓇᐃᑕᐅᒐᕕᑦ.  

4. ᖃᓄᖅ ᑐᒃᓯᕋᐅᓯᐅᕈᖕᓇᖅᐳᖓ ᑮᓇᐅᔭᖅᑖᕐᓂᐊᕐᓗᖓ? 

IAP-ᒧᑦ ᑐᒃᓯᕋᐅᓯᐅᕐᓂᐊᕐᓗᑎᑦ, ᑕᑕᑎᕆᔭᕆᐊᖃᖅᑐᑎᑦ ᐅᑎᖅᑎᓪᓗᒍᓗ ᑐᒃᓯᕋᐅᑎ ᑕᑕᑎᕆᐊᓕᒃ. 

IAP-ᒧᑦ ᒪᓕᒃᑕᐅᔪᒃᓴᖅ ᐊᒻᒪᓗ ᑐᒃᓯᕋᐅᓯᐅᕈᑎ ᒪᓂᒪᔪᑦ IAP-ᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓂᑦ ᐅᕙᓂ 

http://www.iap-pei.ca. ᑐᒃᓯᕋᐅᓯᐅᖅᑐᑦ ᐊᔾᔨᖏᓐᓂᒃ ᐱᔪᒪᒍᑎᒃ ᐅᖃᓗᒍᖕᓇᖅᑐᑦ ᐅᕗᖓ 1-877-635-2648 

ᐅᕝᕙᓘᓐᓃᑦ 1-866-879-4913. 

5. ᖃᖓᐅᕙ ᑐᒃᓯᕋᐅᓯᐅᕈᖕᓇᕐᓂᐅᔪᑦ ᐅᑉᓗᐃᑦ? 

ᑕᒪᓗᒃᑖᖅ IAP-ᒧᑦ ᑐᒃᓯᕋᐅᑏᑦ ᐱᔾᔪᑎᖃᖅᑐᑦ ᑭᕙᓪᓕᖅ ᕼᐋᓪᒥᑦ ᑐᓂᐅᑕᐅᔭᕆᐊᖃᖅᑐᑦ ᐅᑉᓗᕐᒥᑦ ᑐᖔᓂᓘᓐᓃᑦ 

ᔭᓄᐊᕆ 25, 2020-ᒥᑦ.  

http://www.iap-pei.ca/

6. ᓱᓇᓂᒃ ᑎᑎᖅᑲᐅᑎᓂᒃ ᐃᑲᔪᕐᓂᐊᖅᑐᓂᒃ  ᑐᒃᓯᕋᐅᑎᒋᔭᒻᓄᑦ ᐱᖃᕆᐊᖃᖅᐳᖓ? 

ᐊᑐᕐᓗᒍ ᑐᒃᓯᕋᐅᑎᒋᔭᐃᑦ, ᑐᓂᓯᔭᕆᐊᖃᖅᑎᑕᐅᑐᐃᓐᓇᕆᐊᖃᖅᑐᑎᑦ ᐃᓚᖏᓐᓂᒃ ᑎᑎᖅᑲᐅᑎᓂᒃ, ᓲᕐᓗ: 

ᐃᖢᐊᖅᓴᖅᑕᐅᓂᕐᒧᑦ ᑎᑎᖅᑲᐅᑏᑦ ᐱᔾᔪᑎᖃᖅᑐᑦ ᑐᒃᓯᕋᐅᑎᒋᔭᕐᓄᑦ (ᐃᖢᐊᖅᓴᐃᕝᕕᒃ, ᐋᓐᓂᐊᕐᕕᒃ, 

ᐃᖢᐊᖅᓴᖅᑕᐅᓂᕐᒧᑦ ᐊᓯᐊᓂᒡᓘᓐᓃᑦ ᐱᓕᕆᐊᖑᓂᕐᒧᑦ ᑎᑎᖅᑲᐅᑏᑦ), ᐱᓕᕆᔩᑦ ᓇᓪᓕᐅᒃᑯᒫᖏᓐᓄᑦ 

ᐊᑭᓖᔾᔪᑎᓄᑦ ᑎᑎᖅᑲᐅᑏᑦ, ᐋᖅᑭᒋᐊᖅᓯᓂᕐᒧᑦ ᑎᑎᖅᑲᐅᑏᑦ, ᑖᒃᓰᔭᐃᔭᐅᑎᓄᑦ ᑎᑎᖅᑲᐅᑏᑦ ᐊᒻᒪᓗ 

ᐃᓕᓐᓂᐊᕐᕕᖕᓄᑦ ᑎᑎᖅᑲᐅᑏᑦ (ᐃᓕᓐᓂᐊᕆᐊᖅᑎᑕᐅᓂᕐᒨᙱᑦᑐᑦ ᐊᒻᒪᓗ ᖁᑦᑎᖕᓂᖅᓴᒧᑦ ᐃᓕᓐᓂᐊᕐᓂᕐᒧᑦ).  

ᑎᑎᖅᑲᐅᑏᑦ ᐱᑕᖃᙱᑉᐸᑕ ᐊᐱᕆᔭᐅᓂᐊᖅᑐᑎᑦ ᐃᓱᒪᓕᐅᖅᑎᒧᑦ ᓲᖅ ᐱᓂᖅ ᐊᔪᕐᒪᖔᖅᑎᑦ.  

ᒪᓕᒐᓕᕆᔨᖃᕈᕕᑦ, ᐱᔾᔪᑎᓗᓂᑎᑦ ᐅᖃᓪᓚᖕᓂᐊᖅᑐᑦ ᐃᓱᒪᓕᐅᕆᔨᒧᑦ.   

7. ᓇᒧᑦ ᐊᐅᓪᓚᖅᑎᓐᓂᐊᖅᐱᑎᒍᑦ ᑐᒃᓯᕋᐅᑎ? 

ᑕᑕᑎᐊᓂᒃᑯᖕᓂᑦ ᐊᑎᓕᐅᕐᓗᒍᓗ ᑐᒃᓯᕋᐅᑏᑦ ᑕᑕᑎᕆᐊᓕᒃ, ᕿᒥᕐᕈᓗᒋᑦ ᑭᐅᔭᑎᑦ, ᐊᔾᔨᖓᓂᒃ ᐱᓗᑎᑦ 

ᐱᓯᒪᓂᐊᖅᑕᖕᓂᑦ ᑎᑎᖅᑲᑎᒍᓪᓗ ᐊᐅᓪᓚᖅᑎᓪᓗᒍ ᐅᕗᖓ: 

 

Indian Residential Schools Independent Assessment Process 

Suite 3-505, 133 Weber Street North 

Waterloo, Ontario 

N2J 3G9 

 

8. ᒪᓕᒐᓕᐅᖅᑎᑖᕆᐊᖃᖅᐳᖓ? 

ᐃᓱᒪᖅᓱᖅᑐᑎᑦ ᒪᓕᒐᓕᐅᖅᑎᑖᕈᒪᒍᕕᑦ.  IAP-ᑯᑦ ᐱᔭᕆᐊᖃᖅᑎᑦᑎᙱᒃᑲᓗᐊᖅᑎᓪᓗᒋᑦ ᒪᓕᒪᓕᕆᔨᑖᕐᓗᑎᑦ, 

ᐃᓚᐅᖃᑕᐅᔪᓗᒃᑖᑦ ᐋᖅᑭᒃᓯᓂᕐᒧᑦ ᐊᖏᖃᑎᒌᒍᑎᒥᑦ ᑐᒃᓯᕋᐅᓯᐅᖅᑐᑦ ᐃᑲᔪᖅᑕᐅᓂᖃᕋᔭᖅᑐᕆᔭᐅᔪᑦ 

ᒪᓕᒐᓕᕆᔨᒧᑦ ᑭᒡᒐᖅᑐᖅᑕᐅᒃᐸᑕ.  ᐃᒪᓐᓇᐃᒻᒪᑦ, ᐊᖏᖃᑎᒌᒍᑎ ᐱᕈᐃᑎᑦᑎᔪᖅ ᐊᑭᓕᐅᑎᓂᒃ ᒪᓕᒐᓕᕆᔨᖕᓄᑦ 

ᐊᑭᐅᔪᓂᒃ ᑎᑭᖦᖢᒍ 15%-ᒧᑦ ᐊᑭᓕᖅᑕᐅᔾᔪᑎᖕᓂᑦ.  ᐊᑭᐅᔪᖅ ᐊᑭᓕᖅᑕᐅᔾᔪᑎᖕᓂᙶᔾᔮᖏᑦᑐᖅ.  

ᖃᓄᑐᐃᓐᓇᖅ ᐊᖏᑎᒋᔪᖅ ᐊᑭᓕᐅᑏᑦ ᐊᖏᕈᑎᒋᔭᑎᑦ ᐊᑭᓕᕐᓂᐊᕐᓗᒍ ᒪᓕᒐᓕᕆᔨᒋᔭᐃᑦ ᐅᖓᑖᓅᖅᑐᑦ 15% 

ᐊᑭᓕᖅᑕᐅᔾᔪᑎᖕᓂᑦ ᐊᑭᓖᔭᕆᐊᖃᕐᓂᐊᖅᑕᐃᑦ ᒪᓕᒐᓕᕆᔨᖕᓄᑦ. 

ᖃᖓᒃᑯᑐᐃᓐᓇᖅ ᐱᕙᓪᓕᐊᓂᕐᒥᑦ ᑕᒪᑐᒧᙵ ᒪᓕᒐᓕᕆᔨᑖᕈᒪᒍᕕᑦ ᐃᓱᒪᖅᓱᖅᑐᑎᑦ. 

IAP ᐃᖅᑲᖅᑐᐃᕝᕕᖕᒦᙱᒃᑲᓗᐊᖅᑎᓪᓗᒍ, ᐊᔪᕐᓇᖅᑑᔪᖕᓇᖅᑐᖅ ᐊᒻᒪᓗ ᐊᔪᕐᓇᖅᑐᓂᒃ ᒪᓕᒐᓕᕆᓂᕐᒧᑦ 

ᐱᕙᓪᓕᐊᓂᖃᖅᑐᖅ.  ᒪᓕᒐᓕᕆᔨᑖᕈᕕᑦ, ᒪᓕᒐᓕᕆᔨ ᐱᔭᒃᓴᐅᑎᖃᕐᓂᐊᖅᑐᖅ ᑕᒪᓗᒃᑖᕐᒧᑦ ᑐᒃᓯᕋᐅᑎᒋᔭᕐᓂᑦ 

ᑲᒪᔭᖃᕐᓗᓂ.  ᑕᐃᒪᓐᓇ ᐃᓕᖕᓂᑦ ᒪᒥᓴᕐᓂᕐᒧᑦ ᑕᐅᑐᒐᖃᖅᑎᑦᑎᓂᐊᖅᑐᖅ ᐊᒻᒪᓗ ᑲᒪᒋᓗᒋᑦ ᐃᒃᐱᒋᓂᕆᔭᑎᑦ 

ᑐᓵᔭᐅᓂᕐᒧᑦ, ᑕᐃᑲᓂ ᑐᓂᐅᑎᒋᓂᐊᖅᑕᑎᑦ ᓇᓗᓇᐃᔭᐅᑏᑦ ᐃᓕᓐᓂᐊᕆᐊᖅᑎᑕᐅᓯᒪᑎᓪᓗᑎᑦ 

ᐊᑐᕐᓂᑯᒋᔭᕐᓂᑦ ᐊᒻᒪᓗ ᖃᓄᖅ ᐃᓅᓯᕐᓂᑦ ᐊᒃᑐᖅᓯᓯᒪᖕᒪᖔᑦ. 

9. ᖃᓄᖅ ᓇᓂᓯᔪᖕᓇᖅᐳᖓ ᒪᓕᒐᓕᕆᔨᒥᒃ? 

ᒪᓕᒐᓕᕆᔨᑖᕐᓂᐊᕈᕕᑦ, ᐱᒻᒪᕆᐅᔪᖅ ᓇᓂᓯᓗᑎᑦ ᐅᒃᐱᕐᓇᖅᑐᒥᒃ.  ᑐᓂᐅᑎᒋᓂᐊᖅᑕᑎᑦ ᐅᒃᐱᕆᓗᒍ 

ᒪᓕᒐᓕᕆᔨᒋᔭᐃᑦ ᐱᓕᕆᐊᖃᑐᐃᓐᓇᔾᔮᙱᑦᑐᖅ ᐃᒃᐱᖕᓇᖅᑐᓂᒃ ᐱᔾᔪᑎᓕᖕᓂᒃ, ᑭᓯᐊᓂ ᐱᔪᒪᔭᑎᑦ 

ᓯᕗᓪᓕᖅᐸᐅᑎᓯᒪᓗᒋᑦ ᑲᒪᒋᑦᑎᐊᕐᓗᒋᓪᓗ.  ᐅᒃᑯᐃᖓᔪᒃᑯᑦ ᓱᓕᔪᒃᑯᓪᓗ ᐅᖃᓪᓚᒋᐊᖃᕐᓂᐊᖅᑐᑎᑦ 

ᒪᓕᒐᓕᕆᔭᐃᑦ ᖃᐅᔨᒪᔭᕆᐊᖃᕐᓂᐊᕐᒪᑦ ᓱᓕᔪᓂᒃ ᐱᓐᓂᑯᓂᒃ ᑐᒃᓯᕋᐅᑎᒋᔭᕐᓄᑦ.  ᐃᓕᖕᓄᑦ 



 

ᒪ ᐃ  2019 

ᐃᑲᔪᐃᓂᖃᕈᖕᓇᖅᑐᖅ ᐊᓯᖏᓐᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐅᖃᓪᓚᖃᑎᖃᕐᓗᑎᑦ ᐱᐊᓂᒃᓯᒪᔪᑦ 

ᑐᒃᓯᕋᐅᑎᖏᓐᓂᒃ ᐊᐱᕆᓗᒋᑦ ᑭᓇᒥᒃ ᒪᓕᒐᓕᕆᔨᑖᕋᔭᕐᒪᖔᖅᐱᑦ. 

ᑭᓇᑐᐃᓐᓇᐅᑉ ᓇᓗᓇᐃᒃᑯᑕᖃᖅᑐᖅ ᒪᓕᒐᓕᕆᔨ ᐱᓕᕆᐊᕆᔪᖕᓇᖅᑕᖓ ᑐᒃᓯᕋᐅᑎᒋᔭᐃᑦ.  ᓇᓂᓯᓂᐊᕐᓗᑎᑦ 

ᐃᖢᐊᕆᔭᖕᓂᒃ, ᐅᖃᓗᒍᖕᓇᖅᑐᑎᑦ ᐅᕗᖓ 1-877-635-2648 IAP-ᒧᑦ ᑐᒃᓯᕋᐅᓯᐅᖅᑐᓄᑦ ᐃᑲᔪᐃᖃᑦᑕᖅᑐᒧᑦ 

ᑐᓂᓯᓂᐊᖅᑐᖅ ᐃᓕᖕᓂᒃ ᒪᓕᒐᓕᐅᖅᑎᑖᖑᔪᖕᓇᖅᑐᓂᒃ ᐱᖃᑦᑕᖅᑐᓂᒃ IAP-ᒧᑦ ᑐᒃᓯᕋᐅᓯᐅᖅᑎᓂᒃ. 

10. ᐃᑲᔪᖅᑕᐅᔭᕆᐊᖃᕈᕕᑦ ᐅᕝᕙᓘᓐᓃᑦ ᐱᒃᑲᓐᓂᕈᒪᒍᕕᑦ ᑐᑭᓯᐅᒪᔾᔪᑎᓂᒃ ᐊᑕᐅᓯᐅᑦᑕᖅᖢᒋᑦ 

ᖃᐅᔨᓴᐃᕙᓪᓕᐊᓂᖅ (IAP) ᒥᒃᓵᓄᑦ, ᖃᐅᔨᒋᐊᕐᕕᒋᓗᒋᑦ ᐅᑯᐊ:  

http://www.iap-pei.ca  

IAP-ᒧᑦ ᐃᑲᔪᖅᑕᐅᕝᕕᒃ ᐅᖃᓘᑎ: 1-877-635-2648  

ᑐᑭᓯᐅᒪᔾᔪᑏᑦ ᐋᓐᓂᐊᖃᖅᑕᐃᓕᒪᓂᐅᑉ ᒥᒃᓵᓄᑦ ᐃᑲᔪᖃᑦᑕᖅᑐᑦ: 

http://www.healthcanada.gc.ca/irs 

24 ᐃᑲᕐᕋᓄᑦ ᐅᒃᑯᐃᖓᔪᖅ ᐊᒃᓱᕈᕐᓂᖃᖅᑐᓄᑦ ᐅᖃᓘᑎ: 1-866-925-4419  

http://www.iap-pei.ca/
http://www.healthcanada.gc.ca/irs

